ქალბატონო ანა,
 
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ განიხილა თქვენი 2019 წლის 4 აპრილის N08-4/3674 წერილი, შპს ,,ფოთის გაერთიანებული  სამშობიარო სახლის“ ფუნქციონირებასთან დაკავშირებით. 

შპს ,,ფოთის გაერთიანებულმა  სამშობიარო სახლმა“ მიმდინარე წლის 5 აპრილს უკვე მიმართა სამინისტროს სსიპ სამედიცინო საქმიანობის სახელმწიფო რეგულირების სააგენტოს, პერინატალური სერვისის მოთხოვნილი I დონის მინიჭების მიზნით  დაწესებულების მზადყოფნასთან დაკავშირებით.

სსიპ სამედიცინო საქმიანობის სახელმწიფო რეგულირების სააგენტოს ლიცენზიებისა და აკრედიტაციის დეპარტამენტი ,,პერინატალური სამსახურების რეგიონალიზაციის დონეებისა და პაციენტის რეფერალის კრიტერიუმების დამტკიცების  შესახებ“ საქართველოს  შრომის,  ჯანმრთელობისა და  სოციალური დაცვის მინისტრის  2015   წლის   15   იანვრის   №  01-02/ნ ბრძანების  მე-83   მუხლის   საფუძველზე განახორციელებს შპს ,,ფოთის გაერთიანებული სამშობიარო სახლის"  ადგილზე შეფასებას, რის შემდეგაც საკითხი განსახილველად წარედგინება პერინატალური სამსახურების რეგიონალიზაციის დონეების შეფასების საკოორდინაციო ჯგუფს, დაწესებულებისათვის  მოთხოვნილი პერინატალური სერვისის (I) დონის მინიჭების მიზანშეწონილობის განხილვის მიზნით.
 
დამატებით გაცნობებთ, რომ შპს ,,ფოთის გაერთიანებულ სამშობიარო სახლს" არ შეზღუდვია ანტენატალური მეთვალყურეობის მიწოდების უფლება, რადგან    პერინატალური რეგიონალიზაციის პროგრამის ფარგლებში განხორციელდა მხოლოდ სტაციონარული სამეანო-ნეონატალური სერვისის  რეფორმირება. ამასთან, შპს ,,ფოთის გაერთიანებულ სამშობიარო სახლში" 2018 წლის 1 იანვრიდან 2018 წლის 31 დეკემბრის ჩათვლით რეგისტრირებულია 134 ორსული, 2019 წლის 1 იანვრიდან დღემდე -- 31 ორსული. 
[bookmark: _GoBack]შპს ,,ფოთის გაერთიანებულ სამშობიარო სახლთან "  30-40 წუთის სავალ მანძილზე განთავსებულია I, II,  III დონის შემდეგი დაწესებულებები:  სს ,,სამედიცინო კორპორაცია ევექსი“ (მარტვილი, I დონე ),  სს ,,სამედიცინო კორპორაცია ევექსი“ (ხობი-I დონე), შპს „სენა-მედი“(სენაკი-II დონე),  შპს „უნიმედი აჭარა “ (ქობულეთი- II დონე N18), შპს "ჯეო ჰოსპიტალსი"- სამტრედიის სამედიცინო ცენტრი (II დონე), შპს "ქუთაისის ახალი N2 სამშობიარო სახლი (II დონე), შპს ,,კლინიკა ბომონდი“(ქუთაისი, II  დონე), შპს ,,ხონელიძის კლინიკა“ (ქუთაისი, II  დონე), შპს "აკადემიკოს ზ. ცხაკაიას სახელობის დასავლეთ საქართველოს ინტერვენციული მედიცინის ეროვნული ცენტრი“ (ქუთაისი, III  დონე).  საანგარიშო წლის განმავლობაში ზემოაღნიშნულ II და III დონის დაწესებულებებში მშობიარობათა რაოდენობა აღემატება 1000 -ს (შპს ,,ფოთის გაერთიანებულ სამშობიარო სახლში“ 2018 წელს საყოველთაო ჯანდაცვის სახელმწიფო პროგრამის ფარგლებში გატარდა 140 მშობიარე).
შპს ,,ფოთის გაერთიანებულ სამშობიარო სახლში“ აღრიცხვაზე მყოფ ქალთა უმრავლესობა მიემართება  შპს „სენა-მედში“ და  შპს ,,კლინიკა ბომონდში“.

 
პატივისცემით,
